
V E N D I M 
Nr. 31 datë 28.03.2024
PËR 

MIRATIMIN E NIVELIT TË KUOTAVE FINANCIARE PËR SHPENZIME DITORE TË USHQIMEVE, PËR PERSONAT QË PËRFITOJNË SHËRBIME NË QENDRAT KOMUNITARE DHE REZIDENCIALE TË PËRKUJDESIT SHOQËROR, NË VARËSI TË BASHKISË TIRANË
Në mbështetje të nenit 8, pika 2, nenin 9, pika 1, nënpika 1.1, shkronja “b” nenin 24, nenit 55, pikat 2 dhe 6 të ligjit nr. 139/2015, “Për vetëqeverisjen vendore”, të ndryshuar,  nenit 113, të ligjit nr. 44/2015, datë 30.04.2015 “Kodi i procedurave administrative i Republikës së Shqipërisë”, ligjit nr. 121/2016 “Për shërbimet e kujdesit shoqëror në Republikën e Shqipërisë”, vendimit nr. 518, datë 04.09.2018, të Këshillit të Ministrave “Për shërbimet e kujdesit shoqëror komunitar e rezidencial, kriteret, procedurat për përfitimin e tyre dhe masën e shumës për shpenzime personale për përfitimin e shërbimit të organizuar”, udhëzimit nr. 689, datë 02.10.2018, të ministrit të Shëndetësisë dhe Mbrojtjes Sociale “Për nivelin e kuotave të shpenzimeve për ushqime, në institucionet publike rezidenciale e komunitare të përkujdesit shoqëror”, të ndryshuar, shkresës me nr. 4394, datë 26.1.2024, të Ministrisë së Shëndetësisë dhe Mbrojtjes Sociale,  si dhe në vijim të memos nr. 12087 prot., datë 20.03.2024, të Drejtorisë së Përgjithshme të Shërbimeve Sociale, me propozimin e kryetarit të Bashkisë, Këshilli Bashkiak,
V E N D O S I :
1. Të miratojë nivelin e kuotës financiare për shpenzime ditore të ushqimeve për personat që  përfitojnë shërbime në qendrat ditore të përkujdesit shoqëror në varësi të Bashkisë Tiranë në vlerën e 310 (treqind e dhjetë) lekë.
2. Të miratojë nivelin e kuotës financiare për shpenzime ditore të ushqimeve për personat që përfitojnë shërbime të kujdesit shoqëror rezidencial, përkatësisht në qendrën sociale “Strehëza Tiranë” në vlerën e 430 (katëqind e tridhjetë) lekë.
3. Të miratojë nivelin e kuotës financiare për shpenzime ditore të ushqimeve për personat që përfitojnë shërbime në qendrat ditore të zhvillimit përkatësisht qendra komunitare “Për Personat me Aftësi të Kufizuara” në vlerën e 350 (treqind e pesëdhjetë) lekë.
4. Në vendimin nr. 135, datë 23.12.2023, të Këshillit Bashkiak “Për krijimin e Qendrës Komunitare “Për Personat me Aftësi të Kufizuara” si institucion në varësi të Bashkisë Tiranë”, pika 8 shfuqizohet. 
5. Vendimi nr. 94, datë 26.08.2019, të Këshillit Bashkiak, “Për miratimin e nivelit të kuotave financiare për shpenzime ditore të ushqimeve për personat që përfitojnë shërbime në qendrat sociale të përkujdesit shoqëror në varësi të Bashkisë Tiranë”, shfuqizohet. 
6. Efektet financiare për zbatimin e këtij vendimi do të përballohen nga buxheti i miratuar për shpenzimet operative viti 2024 të Qendrave Komunitare dhe Sociale, institucione në varësi të Bashkisë Tiranë.

7. Ngarkohen Drejtoria e Përgjithshme e Menaxhimit Financiar, Drejtoria e Përgjithshme e Shërbimit Social, Qendra Komunitare Multidisiplinare, Qendra Komunitare “Të Qëndrojmë së Bashku”, Qendra Komunitare “Gonxhe Bojaxhi”, Qendra Komunitare Shkozë, Qendra Sociale “Strehëza Tiranë” dhe Qendra Komunitare “Për Personat me Aftësi të Kufizuara”, për zbatimin e këtij vendimi. 

Ky vendim hyn në fuqi sipas përcaktimeve të nenit 55, pika 6, të ligjit nr. 139/2015, “Për vetëqeverisjen vendore”, të ndryshuar.

